
2019 ᐋᖅᑭᑦᑎᐊᖅᓯᒪᒋᐊᑐᖏᑦᑐᑦ ᐊᕐᕌᒍᑕᒪᑦ ᐅᓂᒃᑳᓕᐊᑦ − ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 

ᐃᖃᓇᐃᔭᕐᕕᖁᑎ (NRI) ᐱᔪᓐᓇᐅᑎᑦ ᓈᓴᐅᑕ #02-056-18-R-M 

1. ᐱᓕᕆᐊᖑᔪᑦᓴᒧᑦ ᖃᓄᐃᓕᐅᖅᑕᐅᔪᒫᖅᑐᑦ 

ᓴᓇᔭᐅᓂᖓ ᒥᑦᑎᒪᑕᓕᒻᒥ ᐅᒥᐊᒃᑯᕕᐅᑉ (SCH) (ᓴᓇᔭᒃᓴᖅ) ᐱᓕᕆᐊᖑᓯᒪᓕᕐᒪᑦ ᒪᕐᕈᐃᑎᒍ ᓯᑯᖃᕈᓐᓃᖅᑎᓗᒍ ᓇᓪᓕᕈᑎᓂᕐᒥ, 

ᐱᒋᐊᓕᕐᓗᓂ 2018-ᒥ. ᓴᓇᔭᐅᓂᖏᑦ ᑕᒪᒃᑯᐊ ᐅᒥᐊᒃᑯᕖᑦ ᐱᓕᕆᐊᖑᐃᓇᕐᒪᑕ ᐊᒻᒪᓗ ᑲᔪᓯᑎᑕᐅᓂᐊᖅᑐᑎᒃ 2020-ᒥ. 

ᐱᓕᕆᐊᖑᑎᑕᐅᓪᓗᓂ ᓄᓇᕗᑦ ᒐᕙᒪᒃᑯᓐᓂᑦ (GN) − ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ (CGS), ᓇᖕᒥᓂᖃᕐᓂᖅ ᐊᒻᒪᓗ 

ᑲᒪᒋᔭᖃᕐᓂᖅ ᓅᑕᐅᓂᐊᑎᒃ ᓄᓇᕗᑦ ᒐᕙᒪᒃᑯᓐᓅᖅᑕᐅᓗᑎᒃ (GN) − ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ (EDT) 

ᐱᓕᕆᔾᔪᑕᐅᔪᓐᓇᖅᓯᑐᐊᖅᐸᑦ. ᒥᑦᑎᒪᑕᓕᖅ ᐃᓂᖃᕐᒪᑦ ᐊᒡᒍᐊᓂ ᕿᑭᖅᑖᓗᑉ, ᐅᖅᑯᖔᖓᓂ ᓯᒡᔭᖓᑕ ᑕᓯᐅᔭᐅᑉ (ᑕᑯᓗᒍ 

ᑕᑯᒃᓴᐅᑎᔅᓯᒍᑎ 1 ᐅᑯᓇᓂ ᐃᓚᓕᐅᑎᓯᒪᔪᖅ 1). ᑎᑎᕋᐅᔭᖅᓯᒪᓂᖓ ᓴᓇᔭᒃᓴᐅᑉ ᐱᔭᐅᔪᓐᓇᖅᐳᑦ ᓄᓇᕗᑦ ᐸᕐᓇᓐᓂᕐᒧᑦ 

ᐱᓕᕆᖁᔨᔾᔪᑎᓂ ᐅᕝᕙᓗᓂᑦ ᓄᓇᕗᑦ ᐊᕙᑎᓕᕆᓂᕐᒧᑦ ᑲᑎᒪᔨᑦ ᐊᑎᓕᐅᖅᑎᑦᑎᕕᖓᓂᑦ.  

ᑕᒪᕐᒥᓕᒫᖅ ᐱᔭᐅᓯᒪᔭᕆᐊᓕᑦ ᑲᓇᑕᓕᒫᒥ, ᓄᓇᓕᖃᕐᕕᐅᔪᓂ ᐊᒻᒪᓗ ᓄᓇᓕᓕᕆᔨᒃᑯᓐᓂ ᐱᓕᕆᔪᓐᓇᐅᑎᑦ 

ᐋᖅᑭᒃᑕᐅᓯᒪᔪᐃᓐᓇᐅᓕᖅᐳᑦ. ᓄᓇᐃᓇᕐᒥ ᐃᖃᓇᐃᔭᖑᔪᑦ ᑐᕌᖓᔪᑦ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖁᑎᖓᓄᑦ (NRI) 

ᖃᐅᔨᓇᓱᐊᕐᓂᕐᒧᑦ ᐱᔪᓐᓇᐅᑎᑦ (ᐱᓕᕆᔪᓐᓇᐅᑎ ᓈᓴᐅᑖ#02-056-18-R-M) ᐱᓕᕆᐊᖑᐃᓐᓇᖅᓯᒪᓕᕐᒪᑦ ᑕᐅᕙᙵᓂᑦ 2016-

ᒥᑦ ᑎᑎᕋᒃᓯᒪᔪᓂ 1-1. ᐱᒋᐊᕐᓂᖓᓂ ᓄᓇᐃᓇᕐᒥ ᐃᖃᓇᔭᖑᔪᓂᖅ ᐱᖃᓯᐅᔾᔨᓚᐅᕐᒪᑦ ᓄᐊᑦᑎᓂᕐᒥᑦ ᑐᙵᕕᓪᓗᐊᑕᖓᓂᑦ 

ᓇᔪᖅᑕᐅᕙᒃᑑᑉ ᐊᒻᒪᓗ ᓄᓇᓕᕆᓂᕐᒥ ᐋᖅᑭᑦᑎᐊᖅᓯᒪᔭᕆᐊᓕᒃ ᖃᐅᔨᒪᔾᔪᑎᒃᓴᑦ ᐱᔭᐅᓯᒪᒋᐊᓕᑦ ᐃᑲᔪᕈᑕᐅᖁᓗᒋᑦ 

ᐱᓕᕆᒍᓐᓇᖅᑎᔅᓯᒍᑕᐅᓗᑎᒃ ᐊᒻᒪᓗ ᓴᓇᓯᒪᓂᒃᓴᓕᐅᕐᓂᕐᒧᑦ ᓴᓇᓯᒪᓂᒃᓴᖓᓂᑦ. ᑕᐅᕙᓂ 2018-ᒥ ᐊᒻᒪᓗ ᑲᔪᓯᓗᓂ 2025-ᒥ 

ᓄᓇᐃᓐᓇᕐᒥ ᐃᖃᓇᐃᔭᕐᓂᖅ ᐱᖃᓯᐅᔾᔨᒻᒪᑦ ᖃᐅᔨᒪᒋᐊᖅᓯᓂᕐᒥᒃ ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᓂᒃ ᐱᔭᐅᒍᓐᓇᖁᓗᒍ 

ᐱᔭᕆᐊᑦᑐᕇᒃᑯᑎᖓ ᐸᕐᓇᓐᓂᕐᒧᑦ ᐱᔭᐅᓯᒪᖁᔭᐅᔪᑦ ᐅᑯᓇᖔᖅᑐᑦ ᐃᖃᓗᓕᕆᓂᕐᒧᑦ ᒪᓕᒐᕐᒥᑦ ᐱᔪᓐᓇᕐᓂᖅᑖᖅᑎᔅᓯᓂᕐᒥᑦ (FAA) 

ᑎᑎᕋᒃᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ − ᐃᖃᓗᑦ ᐊᒻᒪᓗ ᐃᖃᓗᓐᓄᑦ ᓇᔪᖅᑕᐅᕙᒃᑐᑦ ᓴᐳᒻᒥᒃᓯᒍᑎ ᐱᓕᕆᔾᔪᑎᖓ (DFO-

FFHPP). ᐃᒻᒥᒃᑯᖓᓂᖓ 4 ᓇᓗᓇᐃᖅᓯᓯᒪᒻᒪᑦ ᓄᓇᐃᓇᕐᒥ ᐃᖃᓇᐃᔭᕐᓂᕐᒥᒃ ᐱᒋᐊᖅᑎᑕᐅᓚᐅᖅᑐᒥᒃ 2018-ᒥ ᐊᒻᒪᓗ 

ᐱᓕᕆᐊᖑᐃᓐᓇᓕᕐᓗᓂ ᑕᐅᕗᖓ 2025-ᒧᑦ. 

ᑖᓐᓇ ᑎᑎᕋᒃᓯᒪᔪᖁᑎ ᐱᔭᐅᑎᔅᓯᒻᒪᑦ ᓇᐃᓈᕈᑎᖏᓐᓂᒃ ᐅᑯᓇᓂ 2019 ᓄᓇᐃᓐᓇᕐᒥ ᐱᓕᕆᓂᐅᔪᓂᒃ ᑕᐃᒃᑯᓇᓂ 

ᐱᓕᕆᐊᖑᓚᐅᖅᑐᓂᒃ ᐃᓚᒋᔭᐅᑎᑕᐅᓗᑎᒃ ᐊᒥᓱᓄᑦ−ᐊᕐᕌᒍᓄᑦ ᐱᓕᕆᔪᑎᓄᑦ ᐊᒻᒪᓗ ᓴᕿᔅᓯᒍᑕᐅᓪᓗᓂ ᐸᕐᓇᒍᑎᒥᒃ ᑕᒪᑐᒧᖓ 

2020 ᓄᓇᐃᓐᓇᕐᒥ ᓇᓪᓕᕉᑎᓂᕐᒥ. ᑐᓴᐅᒪᔪᑎᒃᓴᑦ ᑐᓂᔭᐅᔪᑦ ᑕᒃᑯᑎᒎᓇ ᐅᓂᒃᑳᓕᐊᖑᓯᒪᔪᑎᒍ ᐱᓕᕆᒋᐊᕈᑕᐅᓚᐅᖏᓐᓂᖓᓂ 

ᐊᒻᒪᓗ ᕿᒥᕐᕈᔭᐅᓚᐅᖏᓐᓂᖓᓂ ᐃᒻᒥᒃᑰᖓᓂᖏᑦ. ᖃᐅᔨᒪᔾᔪᑎᒃᓴᑦ ᓄᐊᑕᐅᓯᒪᔪᑦ ᐃᓚᒋᔭᐅᑎᑕᐅᓗᑎᒃ ᓄᓇᐃᓇᕐᒥ 

ᐱᓕᕆᓂᐅᔪᓄᑦ ᐱᔭᐅᔪᓐᓇᖅᑎᑕᐅᕗᑦ ᑕᐃᒃᑯᓄᖓ ᐱᔪᒪᔪᓄᑦ ᐱᓕᕆᖃᑎᒋᓄᑦ ᑐᒃᓯᕌᖑᑐᐊᖅᐸᑕ. ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 

ᐃᖃᓇᔭᕐᕕᖁᑎ (NRI) ᐅᖃᓕᒫᒐᓕᐊᖑᓂᐊᕐᒪᑕ ᓴᕿᓪᓗᑎᒃ ᖃᐅᔨᒪᔪᑎᒃᓴᓂᖔᕐᓗᑎᒃ ᓄᐊᑕᐅᓯᒪᔪᓂᑦ.  

ᑎᑎᕋᒃᓯᒪᔪᓂ 1-1: ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᔭᕐᕕᖁᑎ (NRI) ᖃᐅᔨᓇᓱᐊᕐᓂᕐᒧᑦ ᐱᓕᕆᔪᓐᓇᐅᑎ ᐱᓕᕆᖃᑦᑕᖅᓯᒪᓂᖓ 

ᐊᕐᕌᒍ ᐱᓕᕆᓃᑦ 
ᒪᓕᒃᑕᐅᔭᕆᐊᓕᑦ ᐱᑕᖃᕆᐊᖃᕐᓂᖏᑦ 

ᓄᓇᐃᓇᕐᒥ ᐱᓕᕆᔾᔪᑎᐅᑉ  

2016 

ᐊᕙᑎᓕᕆᓂᕐᒥ ᐊᒻᒪᓗ ᓄᓇᓕᕆᓂᕐᒥ ᐋᖅᑭᑦᑎᐊᖅᓯᒪᔭᕆᐊᓕᓐᓂᒃ 

ᖃᐅᔨᓇᓱᐊᕐᓂᖅ ᐃᑲᔪᖅᓱᐃᖁᓪᓗᒍ ᑐᙵᕕᓪᓗᐊᑕᖓᓂᒃ ᐅᓂᒃᑳᓕᐊᖑᓯᒪᔪᑉ 

ᓄᓇᓕᖃᕐᕕᐅᔪᓄᑦ ᐊᒻᒪᓗ ᑲᓇᑕᓕᒫᒧᑦ ᐱᓕᕆᔪᓐᓇᖅᑎᓂᒃ  

ᓄᓇᕗᑦ ᐸᕐᓇᓐᓂᕐᒧᑦ ᐱᓕᕆᖁᔨᔾᔪᑎ 

(NPC) ᓴᓇᔭᒃᓴᒧᑦ ᑐᒃᓯᕋᐅᑎ, ᑲᓇᑕᓕᒫᒥ 

ᐊᐅᓚᑦᑎᔾᔪᑎᑦ (ᑐᑭᓕᐅᑎᓗᒍ 

ᐃᒪᕐᒥᐅᑕᓕᕆᔨᒃᑯᑦ [DFO]) 

ᑐᓴᖅᑎᑎᑕᐅᓗᑎᒃ ᓴᓇᓯᒪᓂᒃᓴᓕᐅᕐᓂᖅ 

ᐅᕙᖔᖅᑐᖅ ᓄᓇᓕᕆᓂᕐᒥ 

ᐋᖅᑭᑦᑎᐊᖅᓯᒪᔭᕆᐊᓕᓐᓂᒃ 

ᖃᐅᔨᓇᓱᐊᕐᓂᕐᒥᑦ  

2017 ᓄᓇᐃᓐᓇᕐᒥ ᐃᖃᓇᐃᔭᖑᔪᖃᖏᑦᑐᖅ  -- 



 

ᓄᓇᕗᑦ ᒐᕙᒪᖓ 

ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

ᓄᓇᑐᐃᓐᓇᕐᒥ ᖃᐅᔨᓇᓱᐊᕐᓂᖅ − ᐱᔭᕆᐊᒃᑐᖁᓇᒋᑦ ᐱᓕᕆᔾᔪᑎ  

ᐊᕐᕌᒍ ᐱᓕᕆᓃᑦ 
ᒪᓕᒃᑕᐅᔭᕆᐊᓕᑦ ᐱᑕᖃᕆᐊᖃᕐᓂᖏᑦ 

ᓄᓇᐃᓇᕐᒥ ᐱᓕᕆᔾᔪᑎᐅᑉ  

2018 

ᓴᓇᔭᐅᕙᒌᖅᑐᓂᒃ ᖃᐅᔨᒪᒋᐊᖅᓯᓂᖅ ᐊᒻᒪᓗ ᑲᔪᓯᒍᓐᓇᕐᒪᖔᑦ 

ᖃᐅᔨᓇᓱᐊᓗᒋᑦ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 1 ᐅᑯᓄᖓ 

ᐃᒪᕐᒥᐅᑕᓕᕆᔨᒃᑯᓐᓂ (DFO) ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎᒥ (FAA) 

ᐃᒪᕐᒥᐅᑕᓕᕆᔨᒃᑯᑦ (DFO) 

ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎ (FAA) 

2019 

ᑲᔪᓯᒍᓐᓇᕐᒪᖔᑦ ᖃᐅᔨᓇᓱᐊᓗᒍ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 1 ᐅᑯᓄᖓ 

ᐃᒪᕐᒥᐅᑕᓕᕆᔨᒃᑯᓐᓄᑦ (DFO) ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎᒧᑦ (FAA)  

ᐃᒪᕐᒥᐅᑕᓕᕆᔨᒃᑯᑦ (DFO) 

ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎ (FAA) 

2020 

ᐊᕐᕌᒍ 1 ᐅᑭᐅᖅᑕᖅᑐᕐᒥ ᐃᖃᓗᓐᓄᑦ ᓂᕆᔭᐅᕙᒃᑐᑦ ᖃᐅᔨᓇᓱᐊᕐᓗᒋᑦ 

(ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1)  

ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐱᓕᕆᔾᔪᑎ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎᑦ 2 

ᐃᒪᕐᒥᐅᑕᓕᕆᔨᒃᑯᑦ (DFO) 

ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎ (FAA) 

2021 

ᐊᕐᕌᒍ 2 ᐅᑭᐅᖅᑕᖅᑐᕐᒥ ᐃᖃᓗᓐᓄᑦ ᓂᕆᔭᐅᕙᒃᑐᑦ ᖃᐅᔨᓇᓱᐊᕐᓗᒋᑦ 

(ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1) 

ᐊᕐᕌᒍ 1 ᐃᒪᕕᒻᒥ ᐱᕈᒃᑐᓄᑦ ᐱᕈᕐᕕᐅᕙᒃᑐᑦ ᖃᐅᔨᓇᓱᐊᕐᓗᒋᑦ 

(ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 2) 

ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐱᓕᕆᔾᔪᑎ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎᑦ 1 

ᐊᒻᒪᓗ 2 

ᐃᒪᕐᒥᐅᑕᓕᕆᔨᒃᑯᑦ (DFO) 

ᐃᖃᓗᓕᕆᓂᕐᒧᑦ ᒪᓕᒐᕐᒥᑦ 

ᐱᔪᓐᓇᕐᓂᖅᑖᖅᑎᔅᓯᒍᑎ (FAA) 

2. ᐱᓕᕆᐊᖅ ᐊᑎᖓ 

ᒥᑦᑎᒪᑕᓕᒻᒥ ᓴᓇᔭᒃᓴᖅ ᓄᓇᐃᓐᓇᕐᒥ ᖃᐅᔨᓇᓱᐊᕐᓂᖅ 

3. ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪᓗ ᑭᒡᒐᖅᑐᐃᔨᑉ ᐃᓗᓕᖏᑦ 

ᑐᓴᕆᐊᕐᕕᒃᓴᖅ ᑐᓴᐅᒪᔾᔪᑎᒃᓴᓂᒃ ᑐᒃᓯᕋᐅᑎᓕᐅᖅᓯᒪᔪᒧᑦ ᐊᒻᒪᓗ ᑭᒡᒐᖅᑐᐃᔪᒧᑦ ᐱᔭᒃᓴᐅᑎᑕᐅᕗᑦ ᐅᕘᓇ ᑎᑎᕋᒃᓯᒪᔪᓂ 3-1 

ᐊᒻᒪᓗ ᓄᓇᐃᓐᓇᕐᒥ ᐱᓕᕆᖃᑎᒋᓄᑦ ᐱᔭᐅᑎᑕᐅᒍᓐᓇᖅᐳᑦ ᐅᕘᓇ ᑎᑎᕋᒃᓯᒪᔪᓂ 3-2. 

ᑎᑎᕋᒃᓯᒪᔪᓂ 3-1: ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪᓗ ᖃᐅᔨᒋᐊᕐᕕᔅᓴᒧᑦ ᑐᑭᓯᐊᔾᔪᑎᔅᓴᐃᑦ 

ᖃᐅᔨᒋᐊᕐᕕᔅᓴᒧᑦ ᐃᓗᓕᖏᑦ ᓇᓗᓇᐃᖅᓯᔾᔪᑎᖏᑦ 

ᐊᑎᖓ ᓇᒻᒥᓂᕆᔭᐅᔪᒧᑦ/ᓇᒻᒥᓂᖅ 
ᓄᓇᕗᑦ ᒐᕙᒪᒃᑯᑦ –  

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ (CGS) 

ᐊᑎᖓ ᐃᓱᒪᒃᓴᖅᓯᐅᕈᑕᐅᔪᑦ ᔭᔅᑎᓐ ᒪᒃᑖᓄᓪ, ᓴᓇᔭᒃᓴᓂᒃ ᐊᐅᓚᔅᓯᔨ − ᐊᑭᑕᔫᑎᑦ ᓴᓇᔭᒃᓴᓂ ᐃᒻᒥᒃᑰᖓᓂᖓ  

ᐃᓱᒪᒃᓴᖅᓯᐅᕈᑕᐅᔪᑦ ᑐᕌᕐᕕᖓ 

ᑎᑎᖅᑲᒃᑯᕕᒃ 1000, ᐅᕗᖓ 200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑎ: 867-975-5441 

ᖃᕋᓴᐅᔭᒃᑯᑦ: JMcDonell@GOV.NU.CA 

ᐊᑎᖓ ᐅᖃᖅᑎᐅᑉ/ᖃᐅᔨᒋᐊᕐᕕᒋᔭᖓᑕ 

ᑐᑭᓯᔾᔪᑎᔅᓴᐃᑦ 
ᕕᒃᑐᐊᕆᔭ ᐳᑎᑦ-ᑰᑦᔅ, ᑕᕆᐅᒥ ᐆᒪᔪᓕᕆᓂᕐᒧᑦ ᖃᐅᔨᓴᖅᑎ R.P.Bio. 

ᐅᖃᖅᑎᐅᑉ ᑐᕌᕐᕕᖓ 

Suite 500, 4321 Still Creek Drive 

Burnaby, British Columbia V5C 6S7 

ᐊᓪᓚᕝᕕᒃ: 778-945-5501 

ᐅᖄᓚᐅᑎᕋᓛᒃᑯᑦ: 778-839-2372 

ᓱᒃᑲᔪᒃᑯᑦ: 604-298-1625 

ᖃᕋᓴᐅᔭᒃᑯᑦ: Victoria.Coutts@advisian.com  

 

mailto:JMcDonell@GOV.NU.CA
mailto:Victoria.coutts@advisian.com


 

ᓄᓇᕗᑦ ᒐᕙᒪᖓ 

ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

ᓄᓇᑐᐃᓐᓇᕐᒥ ᖃᐅᔨᓇᓱᐊᕐᓂᖅ − ᐱᔭᕆᐊᒃᑐᖁᓇᒋᑦ ᐱᓕᕆᔾᔪᑎ  

ᑎᑎᕋᒃᓯᒪᔪᓂ 3-2: ᐃᖃᓗᓐᓂ ᐱᔭᕆᐊᒃᑐᖁᓇᒋᑦ ᐸᕐᓇᒍᑎ ᓄᓇᐃᓐᓇᕐᒥ ᐱᓕᕆᔾᔪᑎ ᖃᐅᔨᓇᓱᐊᕐᓂᕐᒧᑦ ᐱᓕᕆᖃᑎᒌᓄᑦ 

ᐊᑎᖓ ᐃᖃᓇᐃᔮᖓ 

ᕕᒃᑐᐊᕆᔭ ᐳᑎᑦ-ᑰᑦᔅ ᖃᐅᔨᒪᔨᑕ ᐃᒪᕕᒻᒥ ᖃᐅᔨᓇᓱᐊᖅᑎ, ᐱᔭᕆᐊᒃᑐᖁᓇᒋᑦ ᓴᓇᔭᒃᓴᒥᒃ ᐊᐅᓚᔅᓯᔨ  

ᑕᐃᔮᓐ ᐱᓐᑐ ᓄᓇᓕᓐᓂᒃ ᐱᓕᕆᖃᑎᖃᕐᓂᕐᒧᑦ ᐊᒻᒪᓗ ᓄᓇᖃᖅᑳᒃᓯᒪᔪᑦ ᖃᐅᔨᒪᓂᖏᓐᓂ ᐱᔭᕐᓂᖅᓯᑎᔅᓯᔨ 

ᑳᒧᕋᓐ ᓇᐃᑦ ᓄᓇᒥ ᐋᖅᑭᑦᑎᐊᖅᓯᒪᔭᕆᐊᓕᓕᕆᔨ 

ᐱᑦᕋ ᓯᑕᔅᑎᓂ ᓄᓇᒥ ᐋᖅᑭᑦᑎᐊᖅᓯᒪᔭᕆᐊᓕᓕᕆᔨ 

ᑭᐃᓚ ᓯᑕᒃ ᐱᔭᕆᒃᓯᓯᒪᔪᖅ ᐃᓕᓐᓂᐊᖅᑎ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC) 

ᓘᒃᑕᖅ ᒥᐊᓕ ᐅ’ᑲᓐᓄᕐ ᐱᔭᕆᒃᓯᓯᒪᔪᖅ ᐅᖃᐅᔾᔪᐃᔨ ᐅᕙᓂ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC)  

4. ᖃᐅᔨᓴᓂᕐᒧᑦ ᐱᓕᕆᐊᖅ 

4.1 ᐱᓕᕆᐊᖅ ᐊᖏᓂᖓ 

ᒥᑦᑎᒪᑕᓕᒃ ᐱᔭᕆᐊᑦᑐᖁᓇᒍ ᐸᕐᓇᒍᑎ ᐃᓗᓕᖃᕐᒪᑦ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᒥᒃ (MP) ᐊᒻᒪᓗ ᖃᐅᔨᓇᓱᐊᕐᓂᕐᒧᑦ 

ᐱᓕᕆᔾᔪᑎᒥᒃ (RP). ᐃᓗᐊᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᐅᑉ, ᒪᕐᕈᒃ ᐊᐱᖅᑯᑎᒃ ᐱᓕᕆᐊᖑᓂᐊᕐᒪᑎᒃ, ᑕᒪᑐᒪ ᑭᖑᓂᖓᒍᑎ 

ᑕᐃᔭᐅᖃᑦᑕᕐᓂᐊᓕᕐᓗᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1-ᒥᒃ (RP1) ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2-ᒥᒃ (RP2).  

ᑎᑭᑕᐅᔪᒪᔪᖅ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᒧᑦ (MP) ᖃᐅᔨᓇᓱᐊᖅᑕᐅᖁᓗᒋᑦ ᖃᓅᖃᑦᑕᕐᓂᖏᑦ ᕿᒡᒍᐋᓗᐃᑦ ᐅᔭᕋᓱᒡᔪᐃᑦ 

ᐋᖅᑭᒃᓱᖅᓯᒪᓂᖓᓗ ᓯᒡᔭᐅᑉ ᓴᐳᒻᒥᒃᓯᒻᒪᑕ ᓇᔪᖅᑕᐅᓂᖏᓐᓄᑦ ᒪᑯᑎᒎᓇ ᖃᓄᖅ ᐊᑐᖅᑕᐅᖃᑦᑕᕐᒪᖔᑦ ᐃᖃᓗᓐᓄᑦ 

ᓇᔪᒐᕆᔭᐅᓪᓗᑎᒃ.  

ᑎᑭᑕᐅᔪᒪᔪᖅ ᐅᑯᓄᖓ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᓂᑦ (RP) ᐃᑲᔪᕈᑕᐅᔪᒪᓪᓗᓂ ᐆᒪᔪᓕᕆᓂᕐᒥᒃ ᖃᐅᔨᒪᓂᕐᒧᑦ 

ᑐᙵᕕᐅᖁᓗᒍ ᐅᖃᓚᐅᑎᒋᔭᐅᔪᓄᑦ ᖃᐅᔨᒪᔭᐅᓗᐊᙱᑦᑐᓄᑦ ᑕᒫᓂᑦᑐᑦ ᖃᓄᑎᒋᐅᒐᓗᐊᕐᒪᖔᑕ, ᐱᒻᒪᕆᐅᒻᒪᑕ ᐃᓄᓐᓄᑦ 

ᐃᓅᖃᑎᒋᓂ ᐊᒻᒪᓗ ᑕᒪᒃᑯᓄᖓ ᖃᐅᔨᓇᓱᐊᕐᓂᕐᒥᒃ ᐱᓕᕆᖃᑎᒋᒃᐸᒃᑐᓄᑦ. ᐅᖃᓪᓚᐅᑕᐅᔪᑦ ᐱᓕᕆᐊᖑᓯᒪᔪᑦ ᐱᔭᕇᒃᑕᐅᓂᐊᕐᒪᑕ 

ᑕᒪᑐᒨᓇ ᐱᓕᕆᖃᑎᒌᒡᓂᖏᑎᒍ ᖃᐅᔨᓇᓱᐊᕐᓂᒥᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑎᒍ (IQ).  

4.1.1 ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎ 

ᑎᑭᑕᐅᔪᒪᔪᖅ ᒪᑐᒧᖓ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᒧᑦ (MP) ᓇᓗᓇᐃᖅᑕᐅᖁᓗᒋᑦ ᐊᔪᖏᓐᓂᖏᑦ ᑕᒪᒃᑯᐊ ᕿᒡᒍᐋᓗᐃᑦ 

ᐅᔭᕋᓱᒡᔪᐃᑦ ᓯᒡᔭᖏᓐᓂ ᓴᐳᒻᒥᒍᑕᐅᓱᑦ ᐃᓚᖓᒍᑦ ᓇᔪᖅᑕᐅᓱᖑᓂᖏᓄᑦ ᐊᑐᖅᑕᐅᓱᖑᒪᑕ ᐃᖃᓗᓐᓄᑦ ᓇᔪᒐᕆᔭᐅᓪᓗᑎᒃ. ᐅᔭᕋᐃᑦ 

ᐃᓂᒃᓴᖃᒃᑎᔅᓯᕙᒻᒪᑕ ᖃᓄᐃᓕᖓᑐᐃᓐᓇᖅᑐᓂᒃ ᓇᔪᒐᐅᔪᓂᒃ ᑕᒪᒃᑯᓄᖓᑦ ᐃᒪᕕᒻᒥᐅᑕᕐᓄᑦ ᐆᒪᔪᕋᓛᓄᑦ ᕿᒫᕕᐅᒍᓐᓇᕐᓗᑎᒃ 

ᐊᑯᓐᓂᖏᑦ ᐅᕝᕙᓗᓂᑦ ᐊᑦᑕᕕᐅᓗᑎᒃ ᓇᔪᖅᑕᐅᓗᑎᒃ ᐃᒪᕕᒻᒥ ᖁᐊᔭᐅᑎᓄᑦ. ᐃᓚᒃᑲᓐᓂᕆᓗᓂᐅᒃ, ᐱᔭᐅᑎᔅᓯᓂᐊᕐᒪᑕ 

ᓂᕆᓇᓱᒡᕕᐅᕙᒃᑐᓂᒃ ᓇᔪᒐᕆᔭᐅᔪᓂᒃ ᓇᓪᓕᐊᓐᓄᐊᕐᕕᐳᕙᒃᑐᓂᒃ ᐃᖃᓗᓐᓂᒃ ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑐᕐᒥ ᐃᖃᓗᐃᑦ. 

ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᑎ (MP) ᐱᒋᐊᓚᐅᕐᒪᑦ ᑕᐅᕙᓂ 2018-ᒥ ᓴᓇᕙᒌᖅᑕᐅᔪᒥᒃ ᖃᐅᔨᓇᓱᐊᖅᑐᖃᕐᓗᓂ (ᑕᐃᒪᓐᓇ 

ᐅᖃᐅᑎᒋᔭᐅᒻᒪᑕ 2018-ᒥ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖁᑎᒧᑦ (NRI) ᑐᓂᔭᐅᔪᑦ [ᐅᖃᐅᔾᔪᐃᓂᖅ 2019]). 

ᖃᐅᔨᒪᒋᐊᖅᓯᓂᖅ ᖃᓄᐃᓘᕐᓂᐅᔪᓂᒃ ᐱᓕᕆᐊᖑᓂᐊᕐᒪᑕ ᐊᑐᖅᑎᓗᒋᑦ ᐱᖓᓱᑦ ᐱᕕᐅᑎᑕᐅᔪᑦ ᐊᑐᖅᑎᓗᒋᑦ ᑕᓪᓕᒪᑦ ᐊᕐᕌᒍᑦ 

ᓴᓇᒋᐊᓚᐅᖅᑎᓪᓗᒋᑦ ᐱᒋᐊᕐᓗᓂ 2021-ᒥᑦ ᑎᑭᓗᒍ 2025.  

 

 



 

ᓄᓇᕗᑦ ᒐᕙᒪᖓ 

ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

4.1.2 ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 

ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᑦ (RP) ᐱᓕᕆᐊᖑᓂᐊᕐᒪᑕ ᐱᓕᕆᖃᑎᒋᒍᑕᐅᓗᑎᒃ ᐅᑯᓇᖓᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᒃᑎᒃᑯᓐᓂᑦ (CGS), ᐅᖃᐅᔾᔪᐃᔨᒧᑦ, ᐊᒻᒪᓗ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC). ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 

1 (RP1) ᖃᐅᔨᓇᓱᐊᕐᒪᑦ ᑐᑭᓯᒍᒪᓪᓗᓂᒋᑦ ᓂᕆᔭᐅᕙᒃᑐᑦ ᐊᒻᒪᓗ ᓇᔪᖅᑕᐅᕙᒃᑐᑦ ᐅᐸᒃᑕᐅᔪᒪᓂᖅᓴᐃᑦ ᐅᑭᐅᖅᑕᖅᑐᕐᒥ ᐃᖃᓗᓐᓄᑦ. 

ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2 (RP2) ᖃᐅᔨᓇᓱᐊᕐᒪᑦ ᑐᑭᓯᒍᒪᓪᓗᓂ ᐆᒪᔪᐃᑦ ᐊᒻᒪᓗ ᐊᓐᓇᐅᒪᓇᓱᐊᕐᕕᒃᓴᐅᔪᓂᒃ ᐃᒪᕕᒻᒥ 

ᐱᕈᒃᑐᓄᑦ ᐱᕈᕐᕕᐅᕙᒃᑐᓂᒃ ᑕᐅᕙᓂ ᑕᓯᐅᔭᕐᒥ. ᑕᒪᕐᒥᒃ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎᑦ (RP) ᐃᓗᓕᖃᕐᒪᑕ ᖃᐅᔨᓇᓱᐊᕐᓂᕐᒧᑦ 

ᖃᐅᔨᒐᓱᐊᕐᓂᕐᒥᒃ, ᑕᐃᑲᓂᓗ ᐱᔭᕇᒃᓯᓯᒪᔪᖅ ᐃᓕᓐᓂᐊᖅᑎ ᐃᑭᒪᓂᐊᕐᒪᑦ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC), 

ᐊᔪᖏᓐᓂᖅᓴᐅᓕᖅᑎᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᖃᐅᔨᓇᓱᐊᕐᓂᒧᑦ ᐊᒻᒪᓗ ᑲᑎᒪᖃᑎᖃᒃᐸᓪᓗᓂ ᒥᑦᑎᒪᑕᓕᒻᒥ 

ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓐᓂᑦ (HTO). ᐃᓄᐃᑦ ᖃᐅᔨᒪᔭᑐᖃᖏᑕ IQ ᐃᓚᖓ ᐱᒡᒐᓇᕈᓐᓃᖅᑎᑕᐅᒋᐊᕐᓂᐊᕐᒪᑦ 

ᐅᖃᐅᔾᔪᐃᔨᒧᑦ.  

4.1.2.1 ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 1 

ᐱᓕᕆᐊᖃᓪᓗᐊᑕᕐᓂᖅ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1-ᒥᒃ (RP1) ᖃᐅᔨᓇᓱᓐᓂᐊᕐᒪᑦ ᓂᕆᑦᑎᐊᖃᕐᑕᕐᓂᖏᓐᓂᒃ ᓄᓇᒥᐅᑕᐃᑦ 

ᐊᒻᒪᓗ ᓇᔪᒐᖃᕆᐊᖃᕐᓂᖏᓐᓂᒃ ᒪᔪᐊᖃᑦᑕᕐᓂᖏᓐᓄᑦ ᐅᑭᐅᖅᑕᖅᑐᕐᒥ ᐃᖃᓗᐃᑦ ᑕᓯᐅᔭᕐᒥ.  

ᖃᐅᔨᓇᓱᐊᕐᓗᓂ ᖃᐅᔨᓇᓱᐊᕐᓂᖅ 

ᑲᔪᓯᒍᓐᓇᕐᒪᖔᑦ ᖃᐅᔨᒐᓱᐊᕐᓂᖅ ᐱᒋᐊᖅᑎᑕᐅᓚᐅᕐᒪᑦ 2018-ᒥ ᓂᐅᕕᒃᑐᖃᒃᑐᓂ ᐊᑕᐅᓯᑐᐊᑲᓪᓚᒻᒥᒃ 1 ᐃᖃᓗᒻᒥ. ᐃᖃᓗᓐᓂᒃ 

ᓂᐅᕕᖅᑐᖃᓚᐅᖏᒻᒪᑦ 2019-ᒥ ᐊᒻᒪᓗ ᐊᒥᐊᒃᑯᒥᓃᑦ 14 ᐃᖃᓗᐃᑦ ᓂᐊᕕᐊᖑᓂᐊᕐᒪᑕ ᐊᑐᓕᖅᑎᓗᒍ 2020 ᓄᓇᐃᓐᓇᕐᒥ 

ᓇᓪᓕᕉᑎᓂᖓᓂ.  

ᐱᔭᕇᒃᓯᓯᒪᔪᖅ ᐃᓕᓐᓂᐊᖅᑎᑦ ᐱᒋᐊᖅᑎᔅᓯᓚᐅᕐᒪᑦ ᖃᐅᔨᓇᓱᐊᕐᓂᕐᒥᒃ ᑕᐃᑲᓂ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC) 

ᓯᑎᐱᕆ 2019-ᒥ ᐊᒻᒪᓗ ᐱᓕᕆᓂᐊᕐᓗᓂ ᓄᓇᐃᓇᕐᒥ ᐱᓕᕆᔪᑎᓂᒃ ᒥᑦᑎᒪᑕᓕᒻᒥ ᐊᐃᑉᐹ ᑎᑭᓪᓗᒍ ᐱᖓᔪᖓᑦ ᐱᓇᓱᐊᕈᓯᖅ 

ᔪᓚᐃ 2020 ᐊᒻᒪᓗ 2021-ᒥ. ᑭᒡᒐᖅᑐᐃᔪᖅ ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓂᒃ (HTO) 

ᖃᐅᔨᒋᐊᕐᕕᐅᓂᐊᕐᒪᑦ ᓇᓗᓇᐃᓯᖁᓪᓗᒍ ᑕᒪᓐᓇ ᓇᒪᓈᕈᑎᒐᓗᐊᕐᒪᖔᑦ ᐸᕐᓇᓐᓂᖅ ᓈᒻᒪᓪᓗᓂᓗ 

ᐃᖃᓗᖃᕐᓂᖅᐹᖃᕕᒋᒐᓗᐊᕐᒪᖔᒍ ᐅᑭᐅᖅᑕᖅᑐᕐᒥ ᐃᖃᓗᓐᓂᒃ ᐃᖃᓗᒐᓱᐊᕐᕕᒃᓴᐅᓂᖓᓂ.  

ᓂᕆᕙᒃᑕᖏᑦ ᐅᑭᐅᖅᑕᖅᑐᕐᒥ ᐃᖃᓗᐃ ᖃᐅᔨᓴᖅᑕᐅᓂᐊᕐᒪᑕ ᐊᑐᕐᓗᑎᒃ ᐊᒥᓱᓂᒃ−ᓄᕗᓕᓐᓂᒃ ᐱᓕᕆᒍᑎᖃᕐᓗᑎᒃ; 

ᖃᐅᔨᓇᓱᐊᕐᓗᑎᒃ ᐊᕿᐊᕈᖏᓐᓃᑦᑐᓂᒃ ᐃᓗᑦᑎᕈᑎᖏᓐᓂᒃ (DNA) ᐃᓕᓴᕐᓇᕈᑎᖏᓐᓂᒃ ᐃᕐᕋᕕᖏᑕ ᐃᓗᓕᖏᓐᓄᑦ ᐊᒻᒪᓗ 

ᐅᖅᓱᕈᔪᒃ/ᐅᖅᓱᖅ ᐆᑎᕐᓇᖅᑐᖅ ᖃᐅᔨᓇᓱᐊᕐᓗᒋᑦ ᓄᑭᖏᑕ ᑕᖃᔪᖏᑦ. ᐃᓚᐅᕈᑎᒃᓴᓕᐅᖅᐸᓪᓕᐊᒍᑎᖏᓐᓂᒃ ᖃᐅᔨᓇᓱᐊᕐᓂᖅ 

ᐱᓕᕆᐊᖑᖃᓯᐅᑎᒍᓇᕐᒥᔪᖅ ᓂᕆᓇᔭᐅᓱᑦ ᐆᒪᔪᕋᓛᑦ ᐅᑭᐅᖅᑕᖅᑐᕐᒥ ᐃᖃᓄᓐᓄᑦ ᐆᒪᔪᖃᑎᒋᓂ. 

ᖃᔅᓰᓐᓇᐅᓛᖃᕐᓗᑎᒃ 60-ᓂᒃ ᐃᖃᓗᓐᓂᒃ ᓄᐊᑦᑎᔪᖃᖃᑦᑕᕐᓂᐊᖅᑐᖅ ᐊᑐᓂ ᐊᕐᕌᒍᓂ. ᐃᖃᓗᓐᓂᒃ ᓂᐅᕕᖃᑦᑕᕐᓂᐊᖅᑐᑦ 

ᓄᓇᓕᓐᓂ ᐃᖃᓗᒐᓱᐊᖅᑎᓂᑦ. ᐱᒻᒪᕆᐅᓛᑦ ᓂᕆᔭᐅᕙᒃᑐᑦ ᐆᒪᔪᐃᑦ ᓄᐊᑕᐅᓂᐊᕐᒪᑕ ᑕᐅᕙᖓᑦ ᐃᑭᕐᒥᑦ ᐅᕝᕙᓗᓂᑦ ᐃᖃᕐᒦᑦᑐᑦ 

ᓇᔪᒐᖏᓐᓂ ᖃᓂᒋᔭᖓᓂ ᐅᒥᐊᒃᑯᕕᐅᑉ (SCH). ᖃᐅᔨᓇᓱᐊᕐᕕᒻᒥ ᖃᐅᔨᓇᓱᐊᖅᑎᒪᕆᑦ ᓄᐊᑦᑎᓂᐊᕐᒪᑕ ᐆᒪᔪᓂᒃ 

ᖃᐅᔨᒪᔾᔪᑎᒃᓴᓂᒃ ᐊᑐᓂ ᐃᖃᓗᓐᓂᒃ (ᑕᑭᓂᖏᓐᓂ, ᐅᖁᒪᐃᓐᓂᖏᓐᓂᒃ, ᓇᓪᓕᐊᖑᒃᐸᑕ, ᐃᓂᖅᓯᒪᓂᓐᓂᒃ ᖃᓄᐃᓕᖓᓂᖏᓐᓂᒃ) 

ᐊᒻᒪᓗ ᓄᐊᑦᑎᓗᑎᒃ ᐆᒪᔪᓃᖓᕐᓂᑯᓂᒃ (ᐃᒃᐱᓐᓂᐊᔾᔪᑎᓂᒃ, ᑭᓱᑯᑦᑎᖏᓐᓂᒃ ᖃᑯᖅᑕᑦ ᓄᑭᖏᓐᓂ, ᐊᕿᐊᕈᖓᓂᒃ). 

ᐆᒪᔪᓕᕆᐊᖑᔪᑦ ᑭᓱᑯᑦᓯᖏᑦ ᐱᐅᔪᓐᓃᖅᑎᑕᐅᑦᑕᐃᓕᒪᓗᑎᒃ ᐱᑦᑎᐊᖅᓯᒪᓇᓱᐊᓚᐅᖅᐳᑦ ᖃᐅᔨᓴᖅᑕᐅᖁᓗᒋᑦ ᐊᒻᒪᓗ 

ᐊᐅᓚᖅᑎᑕᐅᓗᑎᒃ ᕚᓐᑰᕙᒧᑦ, ᕗᑎᔅ ᑲᓚᒻᐱᐊᒧᑦ (BC) ᐱᓕᕆᐊᖑᖁᓪᓗᒋᑦ.  

ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᐃᓚᖓ ᐊᑐᕐᓂᐊᕐᒪᑦ ᐃᓕᖅᑯᓯᖃᓂᓕᕆᓂᒃᑯᑦ ᐱᓕᕆᔾᔪᑕᐅᓗᓂ ᐊᑐᕐᓗᑎᒃ ᑲᑎᓯᒪᔪᓂᒃ 

ᑕᒪᒃᑯᓄᙵᖓᔪᓂᒃ ᐊᒻᒪᓗ ᐋᖅᑭᒃᑕᐅᓯᒪᔪᓂᒃ ᐱᓕᕆᔾᔪᓯᕐᒥᒃ ᐱᖃᓯᐅᑎᓗᒋᑦ: ᐱᓕᕆᐊᖑᔪᓐᓇᑐᐃᓐᓇᕆᐊᓖᑦ ᐊᒻᒪᓗ 

ᖃᐅᔨᓇᓱᐊᕐᓂᕐᒧᑦ ᐋᖅᑭᒃᓱᖅᓯᒪᓂᒃᓴᓕᕆᓗᑎᒃ ᑲᑎᒪᖃᑎᖃᕐᓗᑎᒃ ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓂᒃ 

(HTO); ᑲᑎᑕᐅᓯᒪᔪᑦ ᑲᑎᒪᓯᓐᓈᕈᑎᖃᕐᓗᑎᒃ; ᐃᓛᒃᑰᕐᓗᑎᒃ ᐊᐱᖅᓱᖅᑕᐅᕙᒡᓗᑎᒃ; ᓄᓇᐃᓇᕐᒥ ᐅᐸᒃᑕᐅᕙᒡᓗᑎᒃ 

ᖃᐅᔨᒪᔨᑕᓪᓗᐊᑕᐅᔪᓂᑦ ᐱᓯᒪᒃᓯᔨᓂᒃ; ᖃᐅᔨᒪᔾᔪᑎᒃᓴᓂᒃ ᖃᐅᔨᓇᓱᐊᕐᓂᖅ; ᐊᒻᒪᓗ ᓇᓗᓇᐃᓯᔪᑎᓕᕆᓂᕐᒥ ᑲᑎᒪᖃᑎᒋᓗᒋᑦ 

ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO). ᑲᑎᓯᒪᓂᖏᑦ ᐱᓕᕆᔾᔪᓰᑦ ᐃᑲᔪᕐᓂᖃᕐᒪᑕ 



 

ᓄᓇᕗᑦ ᒐᕙᒪᖓ 

ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

ᓄᓇᑐᐃᓐᓇᕐᒥ ᖃᐅᔨᓇᓱᐊᕐᓂᖅ − ᐱᔭᕆᐊᒃᑐᖁᓇᒋᑦ ᐱᓕᕆᔾᔪᑎ  

ᐊᑐᓂ−ᖃᐅᔨᓴᕈᑎᒋᕙᓪᓗᒋᑦ ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᐊᖏᓂᖅᓴᐅᓕᖅᑎᒋᐊᕐᓗᒋᑦ ᑕᒪᐃᓐᓂᓕᒫᖅ ᑕᑎᒋᔭᐅᒃᓴᐅᓂᖓᑕ 

ᖃᐅᔨᓇᓱᐊᕈᑎᑦ ᓴᕿᒍᑎᖏᑕ. ᐱᖃᓯᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐱᕕᖃᒃᑎᔅᓯᒍᑕᐅᓂᐊᕐᒪᑦ ᓴᙱᓂᖅᓴᐅᖁᓗᒋᑦ 

ᑐᑭᓯᐊᓂᕆᔭᐅᔪᑦ ᐅᑭᐅᖅᑕᖅᑐᕐᒥ ᐃᖃᓗᓐᓂᒃ ᑕᐃᒃᑯᐊᓗ ᖃᐅᔨᓇᓱᐊᕐᓂᒃᑯᑦ ᐋᖅᑭᑦᑎᐊᖅᓯᒪᓗᑎᒃ ᐊᒻᒪᓗ ᐃᓚᓕᐅᑎᓯᒪᓗᑎᒃ 

ᓄᓇᓕᓐᓂ ᐊᑐᖅᑕᐅᓯᒪᔪᓂ, ᐱᔪᒥᓇᖅᑐᖁᑎᖏᓐᓂᒃ, ᐊᒻᒪᓗ ᓯᕗᓪᓕᐅᑎᒋᐊᓕᓐᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) 

ᐱᓕᕆᐊᖑᓚᐅᕐᒪᑕ ᐊᐅᒍᓯ 2018-ᒥ. ᐱᓕᕆᔾᔪᑕᐅᓇᓱᐊᖅᑐᖅ ᒪᓐᓇᐅᓚᐅᕐᒪᑦ ᐃᓚᒋᓕᐅᑎᓗᒋᑦ ᐊᑐᖅᓯᒪᔪᓂᑦ−ᖃᐅᔨᒪᔪᓂᑦ 

ᓄᓇᓕᓐᓂ ᐃᓄᐃᑦ ᐃᖃᓗᒐᓱᒃᑎᓂᑦ − ᑕᐃᒃᑯᐊ ᖃᐅᔨᓯᒪᔪᑦ ᐊᕙᑎᑦᑎᓐᓂᒃ ᐊᒻᒪᓗ ᐅᑭᐅᖅᑕᖅᑐᕐᒥ ᐃᖃᓗᓐᓂᒃ ᑕᐃᒪᖓᓕᒫᖅ 

ᑯᔪᓯᓪᓗᑎᒃ ᖁᓕᐅᔪᖅᑐᓂ ᐊᕐᕌᒍᕙᒃᑐᓂ − ᐃᓚᒋᔭᐅᓗᓂ ᖃᐅᔨᓇᓱᐊᓂᕐᒥ ᖃᐅᔨᓇᓱᐊᕐᓂᖅ (ᓇᓗᓇᐃᔭᖅᑕᐅᔪᑦ ᐅᖃᐅᔾᔪᐃᔨᒧᑦ 

[2019]). 

ᓴᕿᑕᐅᔪᑦ ᐊᒻᒪᓗ ᓇᐃᓈᕈᑎᑦ 

ᐱᓕᕆᔪᖃᓚᐅᖏᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐅᑯᓄᖓ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1 (RP1) ᑕᐅᕙᓂ 2019-ᒥ, 

ᐊᒻᒪᓗ ᐱᔭᕇᒃᑕᐅᔪᒥᓃᑦ 2018-ᒥ ᕿᒥᕐᕈᔭᐅᒍᓐᓇᖅᐳᑦ ᐅᑯᓇᓂ 2018 ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖁᑎᖓᓂ (NRI) 

ᓇᐃᓈᕈᑎᖏᓐᓂ ᐅᓂᒃᑳᓕᐊᖑᓯᒪᔪᓂ (ᐅᖃᐅᔪᐃᔨ 2019). ᖃᐅᔨᓇᓱᐊᕐᕕᒻᒧᑦ ᖃᐅᔨᓴᒐᒃᓴᓕᐅᕐᓂᖅ ᐊᑕᐅᓯᕐᒥ ᐅᑭᐅᖅᑕᖅᑐᕐᒥ 

ᐃᖃᓗᒻᒥᑦ ᐱᔭᐅᓯᒪᔪᖅ ᒫᓐᓇ ᐱᓕᕆᐊᖑᕙᓪᓕᐊᓕᖅᑐᑦ. ᖃᐅᔨᓇᓱᐊᕐᕕᒻᒥᑦ ᓴᕿᑕᐅᓯᒪᔪᑦ ᒪᑯᓇᖔᖅᑐᑦ 2018 ᐱᓕᕆᐊᖑᓯᒪᔪᓂᑦ 

ᓱᓕ ᐱᔭᒃᓴᐅᑎᑕᐅᖏᒪᑕ ᑭᓯᐊᓂ ᐱᔭᐅᑎᑕᐅᒍᓐᓇᖅᑐᑦ ᐅᑯᓄᖓᖅᑕᐅᓗᑎᒃ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖁᑎᖓᓄᑦ 

(NRI) ᐅᕝᕙᓗᓂᑦ ᐅᑯᓄᖓᖅᑕᐅᒃᐸᑕ ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓄᑦ (HTO) ᑐᒃᓯᕌᖑᓗᑎᒃ.  

4.1.2.2 ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 2 

ᐱᓕᕆᐊᖑᓂᐊᕐᓂᖓ ᑕᑦᓱᒪ ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2 (RP2) ᓇᓗᓇᐃᖅᓯᒍᑕᐅᓇᓱᐊᕐᒪᑦ ᐊᓐᓇᐅᒪᓇᓱᐊᕈᓐᓇᕐᓂᖏᓐᓂᒃ 

ᐃᒪᕕᒻᒥ ᐱᕈᒃᑐᓂᑦ, ᐊᒻᒪᓗ ᐆᒪᔪᐃᑦ ᑕᒪᒃᑯᓄᙵᖓᔪᑦ ᐃᒪᕕᒻᒥ ᐱᕈᒃᑐᓄᑦ ᓇᔪᖅᐅᕙᒃᑐᓂᒃ ᑕᐅᕙᓂ ᑕᓯᐅᔭᕐᒥ. 

ᖃᐅᔨᓇᓱᐊᕐᓗᓂ ᖃᐅᔨᓇᓱᐊᕐᓂᖅ 

ᐱᒻᒪᕆᐅᓛᖅ ᓄᓇᐃᓐᓇᕐᒥ ᓇᓪᓕᕉᑎᓂᖅ ᑕᒪᑐᒧᖓ ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2-ᒧᑦ (RP2) ᐱᒋᐊᔾᔮᖏᒻᒪᑦ 

ᑎᑭᓚᐅᖏᓐᓂᖓᓂ 2021 ᐊᒻᒪᓗ ᐱᓕᕆᐊᖑᓂᐊᕐᓗᓂ ᐊᑕᐅᑦᑎᒃᑰᖃᑕᐅᓗᓂ ᓴᓇᒋᐊᕐᓂᐅᓂᐊᖅᑐᒧᑦ ᖃᐅᔨᒪᒋᐊᖅᓯᓂᕐᒧᑦ 

ᐊᕐᕌᒍᖓ 1-ᖓᓂ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔾᔪᑎᒥ. ᓄᓇᐃᓐᓇᕐᒥ ᐱᓕᔾᔪᓯᐅᓲᑦ ᐅᖃᐅᑎᒋᔭᐅᕗᑦ ᐅᑯᓇᓂ 2018 ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᒃᑯᓐᓂᑦ (CGS) ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᖓᓂᑦ (NRI) ᓇᐃᓈᕈᑎᖏᑦ (ᐅᖃᐅᔪᐃᔨ 2018). 

ᐊᑕᐅᓯᑐᐊᖑᓂᐊᕐᒪᑦ ᓄᓇᐃᓐᓇᕐᒥ ᓇᓪᓕᕉᑎᓂᖅᓯᐅᕐᓂᖅ ᑕᒪᑐᒧᖓ ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2-ᒧᑦ (RP2).  

ᖃᖓᑕᓗᓂ ᖃᐅᔨᓴᕈᑎ ᐱᓕᕆᔾᔪᑕᐅᓚᐅᕐᒪᑦ ᐅᑯᓇᖓᑦ ᐅᑭᐅᖅᑕᐅᖅᑐᕐᒥ ᐊᖁᑎᖃᖏᑦᑐᖅ ᖃᖓᑕᓲᖅ (UAV) ᐱᓕᕆᒍᔾᔭᐅᓪᓗᑎᒃ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᒃᑯᑦ (CGS) ᐅᑐᐱᕆ 2019-ᒥ ᐱᓕᕆᒍᒪᓪᓗᑎᒃ ᑎᓂᕕᖓᖃᑦᑕᕐᓂᖓᓂᑦ ᐅᓕᖃᑦᑕᕐᓂᖓᑕ. 

ᑖᓐᓇ ᖃᐅᔨᓇᓱᐊᕐᓂᖅ ᐱᓕᕆᐊᖑᒃᑲᓐᓂᓛᖅᑐᖅ ᑕᐅᕙᓂ 2020-ᒥ ᐊᒻᒪᓗ ᐃᑲᔪᕐᓂᖃᕐᓂᐊᕐᒪᑦ ᓄᓇᙳᐊᓕᐅᕐᓂᕐᒥᑦ 

ᐱᓕᕆᐊᖑᓂᐊᖅᑐᓂᒃ ᑖᒃᑯᓇᖓᑦ ᓯᓚᑦᑐᖅᓴᕐᕕᒡᔪᐊᖓᓂ ᕗᑎᔅ ᑲᓚᒻᐱᐊ (UBC) ᐱᔭᕇᒃᓯᓯᒪᔪᖅ ᐃᓕᓐᓂᐊᖅᑎᒥᒃ. 

ᐅᒥᐊᕐᔪᐊᒦᑎᔅᓯᓂᖅ ᐱᔭᕇᒃᓯᓯᒪᔪᒥᒃ ᐃᓕᓐᓂᐊᕐᓂᕐᒥᒃ ᑕᕙᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2-ᒥᒃ (RP2) ᐱᓕᕆᐊᖑᔾᔮᖏᒪᑦ 

ᑎᑭᓚᐅᖏᓐᓂᖓᓂ ᓯᑎᐱᕆ 2020.  

ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᐅᔨᓇᓱᐊᕐᓂᕐᒧᑦ ᐱᓕᕆᕐᔪᑎ 2 (RP2) ᐃᓚᓕᐅᔾᔨᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᐃᓚᖓᓂᒃ ᐃᓚᖃᕐᓗᓂ ᑲᑎᓯᒪᔪᓂᒃ 

ᐃᓕᖅᑯᓯᖃᕐᓂᓕᕆᓂᕐᒧᑦ ᐱᓕᕆᔾᔪᓯᕐᓂᒃ. ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) ᑲᑎᒪᓯᓐᓈᕐᓂᖅ ᐸᕐᓇᒃᑕᐅᓚᐅᕐᒪᑦ ᑕᒪᑐᒧᖓ 2019-

ᒧᑦ ᑭᓯᐊᓂ ᐊᑐᖅᑕᐅᓕᕐᓂᐊᕐᒪᑦ 2020-ᒥ ᐅᕝᕙᓗᓂᑦ 2021-ᒥ, ᐊᒻᒪᓗ ᓂᕆᐅᒋᔭᐅᓪᓗᓂ ᐱᓕᕆᐊᖃᕋᔭᖅᑐᕆᔭᐅᓪᓗᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ (IQ) ᐱᔭᒃᓴᐅᑎᔅᓯᔪᓂᒃ ᑕᒪᒃᑯᓂᖓ ᐱᕈᒃᑐᑦ ᐊᔾᔨᒌᖏᓐᓂᖏᓐᓂᒃ ᐃᒪᕕᒻᒥ ᐱᕈᒃᐸᒃᑐᓂᒃ ᐃᓂᒋᔭᐅᕙᒃᑐᓂᒃ, 

ᑕᐃᒪᓕ ᖃᓂᒌᓐᓂᖏᑦ ᐅᖓᓯᒌᓐᓂᖅᓴᐅᓕᖅᐸᑕ ᐅᕝᕙᓗᓂᑦ ᐊᔾᔨᒌᖏᓐᓂᖏᑦ ᐊᓯᕈᒃᓯᒪᒃᐸᑕ ᐊᓂᒍᖅᑐᓂ ᐱᕕᒃᓴᖃᕐᓂᐅᔪᓂ, 

ᐊᒻᒪᓗ ᖃᓄᐃᑦᑑᓂᖏᑦ ᖃᐅᔨᒪᔭᐅᔫᑦ ᑕᒪᒃᑯᓇᓂ ᐆᒪᔪᓂᑦ ᓂᕆᔭᐅᕙᒃᑐᓂᒃ ᐃᒪᕕᒻᒥ ᐱᕈᒃᑐᓃᒃ. ᐊᑕᐅᓯᕐᒥᒃ 

ᐊᐱᖅᓱᕐᓂᖅᑕᖃᓚᐅᖅᓯᒪᒻᒪᑦ ᔫᓂ 2019-ᒥ ᐃᓐᓇᒪᕆᒻᒥᒃ ᓇᓗᓇᐃᖅᑕᐅᓚᐅᖅᑐᒥᒃ ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ 

ᐃᖃᓇᐃᔭᕐᕕᖁᑎᖓᓐᓂᑦ (HTO) ᑕᐃᓐᓇᓗ ᖃᐅᔨᒪᔨᑕᓪᓗᐊᑕᐅᓪᓗᓂ ᐊᒻᒪᓗ ᐊᖑᓇᓱᐊᖅᑎᐅᓪᓗᓂ ᒥᑦᑎᒪᑕᓕᖕᒥ ᐃᒪᕕᒻᒥ 



 

ᓄᓇᕗᑦ ᒐᕙᒪᖓ 

ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

ᐱᕈᒃᑐᓂᒃ ᐊᒻᒪᓗ ᐊᓯᖏᓐᓂᒃ ᐃᒪᕕᒻᒥ ᐱᕈᐸᒃᑐᓂᒃ. ᓇᓗᓇᐃᔭᖅᓯᓂᖅ ᑕᒪᑐᒧᖓ ᖃᐅᔨᒪᓂᕐᒥᒃ ᐱᓯᒪᒃᓯᐅᔨᐅᔪᒥᒃ 

ᐱᓕᕆᐊᖑᓂᐊᕐᒪᑦ ᑕᐃᑦᓱᒪᓂᐅᓕᖅᐸᑦ ᓯᕗᓂᒃᓴᒥ ᖃᐅᔨᒋᐊᕿᕕᐅᔭᖅᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᐃᓚᖏᓐᓂᒃ.  

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᖃᐅᔨᓇᓱᐊᕐᓂᖅ ᑭᖑᓪᓕᕐᓂ ᐊᕐᕌᒍᓂ ᐱᖃᓯᐅᔾᔨᑐᐃᓐᓇᕆᐊᓕᒃ ᐃᓛᒃᑯᖓᓗᑎᒃ 

ᐊᐱᖅᓱᖅᑕᐅᖃᑦᑕᕋᔭᖅᑐᓂᒃ, ᐱᓕᕆᐊᖃᕐᓂᕐᒥ ᐅᐸᒍᑎᓃᑦ ᑕᐃᒃᑯᓇᖓᑦ ᖃᐅᔨᒪᓂᕐᒥᒃ ᐱᓯᒪᔨᐅᔪᓂᒃ, ᖃᐅᔨᒪᔾᔪᑎᒃᓴᒃᑯᕕᒻᒥ 

ᖃᐅᔨᓇᓱᐊᕐᓂᖅ, ᐊᒻᒪᓗ ᓇᓗᓇᐃᔭᖅᓯᓂᕐᒧᑦ ᑲᑎᒪᖃᑎᖃᕐᓃᑦ ᒥᑦᑎᒪᑕᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓐᓂᑦ 

(HTO). ᐃᒫᖑᒋᐊᖃᒃᐹᑦ ᑲᓱᖅᓯᒪᓂᖐᒃ ᒪᑯᐊ ᖃᐅᔨᓇᓱᐊᕐᓂᕐᒧᑦ ᐱᓕᕆᐊᖑᔪᑦ ᑕᐅᕙᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1-ᒥ 

(RP1) ᐋᖅᑭᒃᑕᐅᒋᐊᖃᒃᐹᒃ (ᑐᑭᓕᐅᑎᓗᒍ ᐆᒪᔪᐃᑦ ᑕᒫᓂᑦᑐᑦ ᐅᕝᕙᓗᓂᑦ ᖃᓂᒋᔭᖏᓐᓂᑦᑐᑦ ᐅᔭᖅᑲᓂ ᐱᕈᒃᑐ/ᕿᖅᑯᐊᑦ 

ᓂᕆᔭᐅᓱᖑᒪᖔᑕ ᐅᑭᐅᖅᑕᖅᑐᕐᒥ ᐃᖃᓗᓐᓄᑦ), ᑕᒪᒃᑯᐊᑦᑕᐅᖅ ᐱᖃᓯᐅᑎᔭᐅᓂᐊᕐᒥᒻᒪᑕ ᑕᒪᒃᑯᓇᓂ ᖃᐅᔨᒪᓂᑦ 

ᑕᐅᖅᓰᔾᔪᑕᐅᓕᖅᑎᓗᒋᑦ. 

ᓴᕿᑕᐅᔪᑦ ᐊᒻᒪᓗ ᓇᐃᓈᕈᑎᑦ 

ᐱᑕᖃᖏᒻᒪᑦ ᓴᕿᒍᑎᓂᒃ ᓴᕿᑕᐅᒍᓐᓇᖅᑐᓂᒃ ᑕᒪᑐᒧᖓ 2019-ᒧᑦ. 

4.2 ᐸᕐᓇᒍᑎ ᑕᒪᑐᒧᖓ 2020 ᓇᓪᓕᕉᑎᓂᕐᒧᑦ 

• ᐊᕐᕌᒍ 1 ᐅᑯᓇᓂ ᖃᐅᔨᓇᓱᐊᕐᓂᕐᒧᑦ ᐱᓕᕆᔾᔪᑎ 1-ᒥ (RP1) ᓂᐅᕕᕐᓂᐊᕐᓗᓂ ᐊᒻᒪᓗ ᐱᓕᕆᐊᖃᕐᓂᐊᕐᓗᓂ 60 

ᐃᖃᓗᒃᑕᐅᓯᒪᔪᓂᒃ ᑕᒫᓂ ᐊᒻᒪᓗ ᖃᓂᒋᔭᖏᓐᓂᒃ ᓄᕗᑯᑖᑉ ᐱᖓᓐᓇᖓᓂ ᓯᒡᔭᖓᑕ ᑰᔨᔅᓯ ᑲᖏᖅᑐᐊᓂ. 

• ᐸᕐᓇᒍᑎᑕᖃᖏᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) ᑕᒪᑐᒧᖓ 2020-ᒧᑦ ᑭᓯᐊᓂ ᐱᔭᕇᒃᓯᓯᒪᔪᖅ ᐃᓕᓐᓂᐊᖅᑎ 

ᖃᐅᔨᒋᐊᕐᓂᐊᖅᑐᖅ ᒥᑦᑎᒪᑕᓕᒃ ᐊᖑᓇᓱᐊᖅᑎᑦ ᐃᖃᓇᐃᔭᕐᕕᖁᑎᖓᓐᓂᒃ (HTO) ᑭᐅᔪᓐᓇᖁᓗᒋᑦ ᖃᓄᑐᐃᓐᓇᖅ 

ᐊᐱᖁᑎᖃᒃᑐᖃᕐᓂᖅᐸᑦ ᐅᕝᕙᓗᓂᑦ ᐃᓱᒫᓗᑎᖃᒃᑐᖃᕐᓂᖅᐸᑦ, ᐊᐅᓚᑕᐅᖁᓪᓗᒋᑦ ᓄᓇᓕᓐᓂ ᐱᓕᕆᐊᖑᔪᑦ 

ᐃᑲᔪᖅᓱᖅᑕᐅᖁᓗᒋᑦ ᐊᒻᒪᓗ ᐃᑲᔪᕈᑕᐅᒐᔭᕐᓗᓂ ᓇᓂᓯᔪᖃᕋᓱᐊᕐᓂᖓᓂ ᓄᓇᓕᓐᓂ ᐊᖑᓇᓱᐊᖅᑎᒥᒃ(ᓂᒃ) ᑕᒪᒃᑯᓄᖓ 

ᐃᖃᓗᓐᓄᑦ ᓄᐊᑦᑕᐅᒐᔭᖅᑐᓂᒃ. 

5. ᓇᓂᑦᑎᓯᑦ 

ᐅᖃᐅᔪᐃᔨ (Advisian). 2019. ᒥᑦᑎᒪᑕᓕᖕᒥ ᐃᒪᕕᒻᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ. ᐱᓕᕆᔪᓐᓇᐅᑎᑦ ᓇᐃᓈᕈᑎᖏᑦ − 

ᐱᓕᕆᔪᓐᓇᐅᑎ ᓈᓴᐅᑖ. 02-056-18-R-M. ᐊᑐᖅᑕᐅᔪᒃᓴᖅ ᓄᓇᕗᑦ ᒐᕙᒪᒃᑯᓐᓂᑦ. ᔮᓐᓄᐊᕆ 2019. (ᑎᑎᕋᒃᓯᒪᔪᖁᑎᐅᑉ 

ᓈᓴᐅᑖ 307071-01148-01-EN-LET-0001, ᐋᖅᑭᒋᐊᖅᑕᐅᓂᖓ 0). 

6. ᓄᖅᑲᕐᓂᖓ 

ᐅᒃᐱᕆᒐᑦᑎᒍ ᑖᒃᑯᐊ ᑎᑎᖃᐅᓯᐊᑦ ᐱᔭᐅᑎᑕᐅᔪᑦ ᐱᔭᐅᔭᕆᐊᖃᒪᕆᒃᑐᓂᒃ ᓇᓗᓇᐃᔭᖅᓯᒪᔪᓂᒃ ᐱᔭᐅᓯᒪᔭᕆᐊᓕᓐᓂᑦ ᐊᕐᕌᒍᑕᒪᑦ 

ᓇᐃᓈᖅᓯᔪᑎᒋᔭᑦᑎᓐᓂᒃ. ᐊᑐᖅᑕᐅᒃᑲᓐᓂᖅᑎᔅᓯᒐᔭᕐᓗᓂ, ᖃᓄᐃᑦᑐᑐᐃᓐᓇᕐᓂᒃ ᖃᐅᔨᒪᔪᑎᒃᓴᓂᒃ ᓄᐊᑕᐅᓯᒪᔪᓂᒃ ᐊᑐᖅᑎᓪᓗᒍ 

ᑕᒪᓐᓇ ᐱᓕᕆᔾᔪᑎ ᐱᔭᐅᔪᓐᓇᑐᐃᓐᓇᕆᐊᖃᕐᒪᑦ ᑐᒃᓯᕌᖑᑐᐊᖅᐸᑦ ᑕᐃᒃᑯᓄᖓ ᐱᔪᒪᔪᓄᑦ ᐱᓕᕆᖃᑎᒋᒃᑐᓄᑦ. ᐅᖃᓕᒫᒐᓕᐊᖑᔪᑦ 

ᑕᒪᒃᑯᐊ ᐅᖃᓚᐅᑕᐅᔪᑦ, ᑕᐃᒫᒃ ᐱᔭᒃᓴᐅᓕᖅᑎᑕᐅᕙᓪᓕᐊᑎᓗᒋᑦ ᐱᔭᐅᑎᑕᐅᓂᐊᕐᒪᑕ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᓂ 

(NRI). ᑕᐃᒪᓕ ᐊᐱᖁᑎᒃᓴᖃᑐᐊᕈᕕᑦ ᐅᕝᕙᓗᓂᑦ ᐱᔭᕆᐋᖃᕐᓂᕈᕕᑦ ᓇᓗᓇᐃᔭᖅᓯᒪᔪᓂᒃ ᐅᖃᕐᕕᒋᓚᐅᕈᒃ ᑐᓴᐅᒪᒋᐊᕈᑎᒃᓴᓂᒃ 

ᑕᒪᒃᑯᓂᖓ ᕕᒃᑐᐊᕆᐊ ᐳᕐᑎᑦ−ᑲᓕᒥᑦᔅ ᐅᖃᐅᔾᔨᒋᐊᖅᑎᓂ ᐱᔭᐅᑎᑦᑎᓱᑦ ᐅᕙᖓᑦ ᑎᑎᕋᒃᓯᒪᔪᓂ 3-1. 

